
Mokgatlo oo e seng wa mmuso wa 
Zamdela o ile wa etsa mokete wa 
ho hlompha maqheku ka hare 

ho sebaka sa Amelia hona Zamdela e le ha 
o ketekaLetsatsi la Matjhaba la Maqheku 
la di 1 Mphalane. Sepheo sa mokete ona e 
bile ho bua le ho nehela ka lesedi dinthong 
tse amanang le maqheku. Mokete ona o ne 
o hlophisitswe ke mokgatlo wa Curious Fu-
ture Movement. Mokgatlo ona o thehilwe ke 

Barbara Baisang leSelloane Mofokeng hona 
Zamdela. Sepheo sa mokgatlo ona ke ho ne-
helana ka tshehetso le ho thoba maikutlo ho 
mahlatsipa a tlhekefetso ya bong. Ditho tse 
ding tsa mokgatlo ona ke Magdelin Mpele, 
LindiweTyumbu le Maria Mohomane. Ho ya 
ka Mothehi le Motsamaisi wa Curious Future 
Movement, Baisang, sepheo sa mokete oo e 
bile ho bontsha lerato le diteboho ho baahi 
ba hodileng bana. “Ka nako tse ding re jarisa 

batswadi ba rona le maqheku a rona mor-
walo ka seo e leng maikarabelo a rona hoo 
ba qetellang ba sa jeng penshene ya bona 
ha monate. Ka nako tse ding ba hloka ho 
bontshwa lerato le ho lebohwa. Re batla hape 
ho ba hlokomedisa ka ditokelo tsa bona ho 
ba eletsa le ho ba hlokomela. Re hloka ho 
hlokomela le ho tshirela tshiya tsena tsa rona 
tse tsotehang.”
Curious Future Movement e ile ya fumana 

Bohlokwa ba ho tsotella tshiya tsa setjhaba e leng Maqheku
tshehetso ho tswaho SASSA e ileng ya nehela-
na ka lesedi le dikeletso ho maqheku tsatsing 
leo la mokete. LehanaNchesa wa SASSA o bo-
letse hore bongata ba maqheku bo jarisitswe 
merwalo ya ho ba bahlokomedi ba malapa ka 
dijo le ho hodisa ditloholwana ka ditjhelete tsa 
bona tsa dithuso tsa mmuso tsa diphenshene. 
“Baholo ba rona ba tobane le diphephetso tse 
ngata.Bongata ba bona bo hodisa ditloholwana 
ka phenshene ya bona ka ha ba hloleha ho fu-
manela bana bao dithuso tsa ditjhelete tsa bona 
ka tlasa mabaka a fapaneng. Ba bang ba sokola 
ka hore ditjhelete tsa bona tsa diphenshene di 
tswela dibakeng tseo ba seng ba sa dule ho tso-
na, e be jwale ha ba tsebe ba ka etsa jwang,” ho 
boletseNchesa. 

“Ka nako tse ding ba hloka ho 
bontshwa lerato le ho lebohwa. Re 
batla hape ho ba hlokomedisa ka di-
tokelo tsa bona ho ba eletsa le ho ba 
hlokomela. Re hloka ho hlokomela 
le ho tshirela tshiya tsena tsa rona 
tse tsotehang.”

O tswetse pele ka hore mathata a mang a 
maqheku ke a di insurances tse hulwang tjhe-
lete diakhaonteng tsa bona tsa dibanka bona ba 
sa tsebe.  “Hape ho na le thuso e ikgethileng 
bakeng sa maqheku eo ba sa tsebeng ka yona e 
bitswang Grant in Aid Pension e etseditsweng 
maqheku a seng a se na matla a ho itlhokomela 
mme ba hloka bathusi ka malapeng a bona,” ho 
rialo Nchesa.
Baisang o lebohile batshehetsi ba mokete le 
mokgatlo wa hae e leng Re Lifestyle, Pizza Boss, 
Ok Vaalpak, Musa Blessing Project le Lieket-
seng Porogo.

SAPS Drug Bust in 
Maokeng!

Elections countdown has begun!
Let’s protect
our Elders!
On Page 2

Youth urged to cast 
their Votes!

MAIKUTLO A 
SITHABETSE  
KE HO TIMELA 
HA  BAQOLOTSI  
BA DITABA

New Business 

Police arrest 
more than 
890 in a week 

IT IS A CRIME
TO VANDALISE DWS INFRASTRUCTURE AND PROPERTY Vandalised Infrastructure in Duivenhoks watse water treatment plant, Western Cape 

info@dws.gov.za

Sebedisa mantswe ka nepo, ho bolela Moruti Matefu Mokoena 

 

Ka mantswe a rona re ya aha kapa re ya heletsa. Re ya phedisa kapa re ya timetsa. Re ya 
hlohonofatsa kapa re ya rohaka. Re ya phahamisa kapa re ya diha. Re ya lokolla kapa re ya tlama. Re 
ya kgothatsa kapa re ya nyahamisa. Re ya tsota kapa re ya seolla. Re bua nnete kapa mashano. 

Hape ka mantswe a rona re ka ipulela mamati kapa ra ikwallwa mamati. Re theha setswalle kapa re 
iketsetsa lebotho la dira. Re ka hlomphuwa kapa ra hlomphollwa ka mantswe a rona. Le wena ka bo 
wena o ka iphedisa ka mantswe a hao kapa wa ipolaya ka mantswe a hao. 

Hlokomela mantswe a hao ha o buwa le mang kapa mang. E ka ba motho e moholo ho wena. E ka ba 
e monyenyane ho wena. E ka ba thaka ya hao. E ka ba molekane wa hao. E ka ba moratuwa wa hao. 
E ka ba ngwaneno. E ka ba motswadi wa hao. E ka ba ngwana wa hao. E ka ba morui kapa  
mofutsanyana. E ka ba mohiri wa hao. E ka ba moseleetsi wa hao. Ekaba ya rutehileng kapa ya sa 
rutehang. Ekasitana leha e ka ba motho eo o mo nyatsang ka ho fetisisa.  

Sebedisa mantswe a hao ka nepo ha o bua le mang kapa mang hoba ka nako tse ding motho eo o 
buang le yena e ka nna ya e ba yena monga kapa mokamedi wa hao ka moso. E mong e ka nna ya e 
ba yena ya tla tla a o bulela lemati la katleho ya hao. E mong o tla hloka thuso ya hae ka moso. 
Bothata e tla ba ba hore o tobana le yena jwang ha o ile wa mo kgahlapetsa ka mantswe kapa wa mo 
hlompholla ka mantswe kapa wa mo seolla ka mantswe kapa wa mo etselletsa. O tla reng ho e mong 
ha o teana le yena a le ho panel ya interview moo o tla beng o bitsitswe teng bakeng sa interview. 

Ka mantswe a hao o ka bontsha bohlale ba hao kapa bothoto ba hao jwalekaha re bala mantswe a 
Bibeleng ho Moekelesia 10: 12 a reng: “Mantswe a tswang molomong wa ya bohlale a kgahlisa 
kahohle, empa melomo ea lewatla e a le timetsa.” 

Kgetha mantswe ka bohlale ha o buwa e tle e le hore batho ba kgahlwe ke polelo tsa hao. Mantswe a 
monate, a matle, ha a kgahlise feela empa a ya holela. A hohela tlhompho. A hohela 
ditlhohonolofatso. A hohela batho ba bohlale. A hohela dintho tse ntle. A hohela menyetla e 
mengata. A hohela le setswalle sa mankgonthe. A hohela bolatedi ho bao e leng baetapele. A hohela 
bareki ho beng ba dikgwebo. 

Sebedisa mantswe ka nepo. Sebedisa mantswe a nepahetseng. Sebedisa manstwe a bohlale. 
Sebedisa mantswe a hlwekileng. Sebedisa mantswe a maphodi. Sebedisa a thabisang pelo le 
maikutlo a motho. 

Hopola hore lentswe ha le kgutle. Ha le tswile, le tswile. Le tshwana le lebese ha le qhalehile. Ha ho 
kamoo le ka boelang le bokellwa kateng. 

Moruti Matefu 
Mokoena

